
YANG paling dibimbangi oleh Ab. Manap
Sahardin, penasihat sebuah NGO, ‘Gerakan
Aktivis Sahabat Sayangi Malaysia’ (GASSM)
bukan kerana kedudukan politik terkini ta-
nah air. Tetapi yang menjadikan ‘senak perut’
ialah gelagat atau tindak tanduk ‘penca-
cai-pencacai’ politik yang sedang dan akan
duduk di warung kopi atau coffee house
sambil menyuarakan perasaan yang ‘mem-
belenggu’ mereka – tak puas hati tidak ter-
pilih sebagai calon PRU-13.

Kepada Ab. Manap, 68, serta 1,000 ahli
NGO itu yang bertebaran di merata negeri
ketika ini - pakatan pembangkang tidaklah
‘sekuat’ mana. Dan hakikatnya tidak lagi se-
perti 2008.

“Cuba perhatikan dua tahun sebelum pi-
lihan raya 2008, waktu itu sudah diagih-
agihkan lambang-lambang serta sepanduk.
Semasa itu banyak pelekat pembangkang
tertampal di cermin-cermin kereta orang
awam. Tapi dalam suasana berbahang PRU-13
ini tak ternampak ini semua, walaupun ketika
itu (2008) pembangkang tidak menang, tetap
bertebaran pelekat parti mereka.

“Kali ini? Majoriti rakyat nampaknya su-
dah bersedia membuat penilaian yang te-
pat,” ujar beliau kepada saya semasa per-
temuan di Bandar Baru Bangi, kelmarin.

Ab. Manap, bukanlah orang baru dalam
politik. Sepak terajang politik biasa baginya.

Bisiknya: “Saya ni datang dari dua ‘uni-
versiti politik’, pertama semasa dalam parti
Semangat 46 dan kedua, Parti Keadilan. Na-
mun, saya tidak menyesal sertai pembang-
kang (dulu), tetapi amat-amat kesal jika tak
keluar tinggalkan pembangkang,” kata be-
liau lagi.’’

Pada pilihan raya umum 2004, Ab. Ma-
nap bertanding atas tiket Keadilan dalam
persaingan kerusi Parlimen Telok Kemang.
Tetapi tewas kepada calon BN. Namun, wak-
tu itu dia tetap berpuas hati kerana masih
dapat beri tentangan hebat – dengan me-
ngaut 17,000 undi.

“Sudah dua tahun GASSM yang diketuai
saudara Dahlan Marsono ini bergerak di pe-
ringkat bawah. Sepanjang waktu duduk da-
lam Keadilan dulu, saya banyak lakukan
dosa, putarbelitkan fakta tentang kerajaan
serta menyambung-nyambung fitnah.

“Sebab itu saya nak tebus ini semua se-
perti yang saya katakan tadi, jika ada pen-
cacai politik, tidak kiralah daripada pihak
mana - pembangkang atau kerajaan pun –
...yang cuba bersembang di warung kopi
memburukkan calon-calon yang dipilih pu-
cuk pimpinan BN, maka salah satu peranan
saya dan anak-anak buah saya ialah me-
numpulkan atau menjadikan lidah mereka
kelu supaya tidak lagi bercakap soal itu.

“Saya percaya inilah yang dibimbangi pu-
cuk pimpinan kerajaan yang mungkin setiap
kali terjaga dari tidur pagi seandainya ca-
lon-calon yang dipilih nanti tak mendapat
sokongan orang sendiri,” katanya sambil
memberitahu NGOnya beroperasi di Seks-
yen 7, Shah Alam.

Menfokuskan strategi menggerakkan jen-
tera NGOnya demi mengembalikan Selangor
ke pangkuan BN, Ab. Manap yang juga bekas
tentera menjelaskan, dia cukup ‘masak’ dan
‘kenal benar’ perangai orang PKR.

“Pembangkang ketika ini cuba wujudkan
jentera pilihan raya tapi tak kelihatan pun.
Dalam mesyuarat cabang-cabang mereka nak
kumpulkan satu dua orang pun susah. Kalau
anda ke Sepang, Salak Tinggi atau Sabak Ber-
nam walaupun dalam cabang-cabang berlai-
nan, senarionya tetap sama.

“Dari segi keahlian PKR pun, dah banyak
orang mereka ‘menyeberang’ ke sini (BN),
iaitu lebih tiga suku tinggalkan parti. Anwar
gunakan isu mata lebamnya pada 2008 un-
tuk raih ‘simpati’ rakyat. Itu bukan keme-

nangan mutlak, cuma menang tipis. Kalau
nak katakan ‘tsunami politik’, mengapa tak
berlaku ke seluruh negara,” katanya.

Beliau menarik perhatian, berdasarkan pe-
mantauan turun padang pihaknya terutama
di sekitar Sepang, sambutan ketika ceramah
pembangkang (PKR) cukup menyedihkan.

Dicanang 10,000 orang akan hadir, tapi
tak sampai 400 orang. Ketika Ketua Umum
PKR, Anwar Ibrahim turun ke Bukit Chang-
gang, Dengkil kira-kira dua bulan lepas,
hanya kelibat kira-kira 300 orang yang nam-
pak dengan dicanangkan tak putus-putus
‘kami mahu ambil Putrajaya’.

Bagi Ab. Manap, beliau dan NGOnya tidak
yakin orang Cina akan melakukan ‘perubahan’
besar dengan memilih pembangkang.

“Kita tak boleh istilahkan Cina itu DAP,
DAP itu Cina. Yang kami nampak kaum Cina

agak terbuka. Ramai kalangan mereka juga
yang tidak bersetuju dengan DAP,pengundi
Cina tak ada masalah, saya tak jumpa yang
betul-betul ekstremis tetapi yang berumur 40
tahun ke atas semasa ini memandang Datuk
Seri Najib terbaik buat mereka.

“Kerana itu kami mencari-cari si pencacai
yang cuba mengganggu-gugat kedudukan BN
yang saya kira semakin menyerlah di mata
rakyat ketika ini, ‘pencarian’ ini akan lebih
agresif sebaik sahaja senarai calon diumum-
kan. Apa yang si bapa buat tentulah untuk
kebaikan yang tak semestinya anak mesti tahu,
siapa yang dipilih oleh beliau (Najib) tentulah
yang terbaik untuk parti,” katanya.

Menurut Ab. Manap lagi, banyak kejaya-
an diperoleh pihaknya dalam tempoh dua
tahun ini untuk memberi kefahaman kepada
kalangan mereka yang berumur lingkungan

25 hingga 50 tahun.
“Kita bukan sahaja dapat timbulkan ka-

yu-kayu tetapi batu pun dah mula muncul.
Ini setelah diberi penjelasan mengenai ke-
dudukan sebenar fitnah atau tohmahan yang
dilemparkan terhadap kerajaan waktu ini. Se-
bagai contoh, kalau kami jemput tujuh orang,
yang datang 25 orang. Dari sekecil- kecil maj-
lis, seramai-ramai orang hadir. Ketika ben-
dera pembangkang tak naik, bendera BN pula
tak terusik. Dan ramai semakin berani letakkan
di rumah,” katanya.

Sebagai orang lama dan orang tua kepada
anak-anak muda negara ini, Ab. Manap sem-
pat berpesan: “Kenanglah pohon rendang
orang nak berteduh ini, ini pohon yang
sudah wujud lebih 50 tahun. Kalau tengok
dua atau tiga daunnya kuning, kenapa perlu
ditebang. Kalau nak dibetulkan sikit yang
pincang, buat apa nak dimusnahkan seluruh
perjuangan. Dan kalau tanam pokok yang
sama, tak mungkin pokok baru boleh hidup
macam pokok lama.”

RASULULLAH SAW bersabda yang maksudnya: “Tiga perkara yang mengiringi jenazah iaitu keluarganya, hartanya dan amalannya.
Maka dua perkara akan kembali semula, yang tinggal bersamanya hanyalah amalannya.” – Hadis riwayat Bukhari dan Muslim

Memburu si ‘pencacai’

Bukti Lynas tidak jejas pelabur

MINGGU ini Selak masih berminat untuk
bercerita mengenai ‘keistimewaan’ Pulau
Pinang. Jika minggu lalu Selak menyelak
mengenai pelbagai kelainan yang berlaku
khususnya di Kompleks Tun Abdul Razak
(Komtar), minggu ini Pulau Mutiara itu terus
menarik perhatian. Semuanya ini berlaku
sejak kerajaan DAP mengambil alih pen-
tadbiran daripada kerajaan Barisan Nasional
(BN). Tidak keterlaluan jika dikatakan Pulau
Pinang layak mendapat pengiktirafan ne-
geri paling banyak demonstrasi - tak kiralah
ia berlangsung dalam skala kecil atau besar.
Minggu lepas, satu lagi demonstrasi men-
jadi perhatian di pekarangan Komtar. Kali
ini agak istimewa. Sekumpulan lelaki ber-
himpun di atas lori bagi menuntut pen-
jelasan kerajaan DAP Pulau Pinang berhu-
bung sumbangan PAP atau Partners Against
Poverty atau dalam bahasa Melayu disebut
Rakan Anti Kemiskinan (RAK).

Isu PAP atau RAK ini ada kaitan dengan
persoalan ke mana perginya hasil duit plas-
tik yang dibeli oleh pelanggan ketika me-
reka membeli-belah di negeri itu. Dalam
demonstrasi pada 30 Januari lalu, kum-
pulan lelaki itu yang diketuai oleh Yacoob
Mohd Noor menggesa Ketua Menteri, Lim
Guan Eng menjelaskan ke mana duit ku-
tipan 20 sen hasil ‘jualan’ beg plastik. Mung-
kin ramai yang tidak tahu isu ini atau lupa
mengenainya. Eloklah Selak menyelak kem-
bali sepintas lalu latar belakang isu ini.

Sebelum itu, Selak tertarik dengan se-
panduk yang dibawa bersama. Di situ ter-
tera ayat berikut: Pilihan Terbaik 100% Ya-
coob Bebas Parlimen Jelutong, DUN Sungai
Pinang.. Adakah beliau mahu bertanding

pada pilihan raya umum akan datang?.
Kembali kepada isu duit plastik yang

diperkatakan, mulai 1 Julai 2009, kerajaan
DAP telah memperkenalkan Hari Tanpa Beg
Plastik (HTBP) pada setiap Isnin. Matlamat
kempen ini amat murni iaitu untuk mengu-
rangkan penggunaan plastik bagi melindu-
ngi alam sekitar. Kempen ini dilakukan se-
cara berperingkat-peringkat yang melibat-
kan premis perniagaan seperti pasar raya
besar, pasar raya, pasar raya mini, restoran
makanan segera dan peruncit.

HTBP kemudiannya diperluaskan pada
setiap Isnin, Selasa dan Rabu mulai 1 Januari
2010. Akhirnya mulai 1 Januari 2011, kempen
itu diperluaskan pada setiap hari. Melalui
program ini, premis perniagaan yang terlibat
akan mengenakan caj 20 sen bagi setiap beg
plastik yang diminta oleh pelanggan.

Kata Guan Eng pada hari pelancaran kem-
pen: Pada hari tanpa beg plastik, sesiapa
yang inginkan (beg plastik) akan diminta
membuat bayaran 20 sen di bawah prinsip
pencemar harus membayar (polluters pay
principles) dan kutipan tersebut akan di-
salurkan kepada akaun Rakan Anti-Kemis -
kinan) Negeri Pulau Pinang. RAK telah men-

jayakan usaha kerajaan negeri Pulau Pinang
menjadi negeri pertama di Malaysia meng -
hapuskan miskin tegar dan memastikan setiap
keluarga memperoleh RM500 sebulan’’.

Begitulah kenyataan Guan Eng pada 2
Januari 2009 di Komtar Walk.

Hasrat kerajaan negeri itu amat dialu-alu-
kan. Begitu juga dengan negeri-negeri lain
yang mengadakan HTBP pada hari-hari ter-
tentu. Pada peringkat awal memang menyu-
sahkan malahan ada pihak termasuk penge-
luar plastik kurang setuju dengan langkah
itu. Lama kelamaan, orang ramai tidak ada
pilihan. Mereka boleh menerimanya dengan
membawa beg semasa membeli-belah. Ada
pula yang sanggup membeli beg plastik
sama ada tidak mahu membawa beg atau
terlupa. Tidak kurang juga yang dengan niat
ikhlas mahu menyumbang kepada PAP/ RAK
melalui pembelian beg plastik itu. Selak
pada 14 Jun 2010 dalam tulisan bertajuk
Kenapa jual beg plastik pada hari tanpa
plastik menyokong usaha ini dan mengha-
rapkan hasil kutipan ‘jualan beg’ itu dapat
sampai kepada sasaran.

Cuma kini timbul persoalan berapakah
jumlah yang berjaya dikutip dan berapa ba-
nyak pula sampai kepada golongan sasaran
iaitu rakyat miskin. Kita juga ingin tahu
bagaimana setiap premis membuat perki-
raan bagi setiap 20 sen yang disumbangkan
oleh pelanggan. Dalam erti kata lain, kita
mahu melihat bagaimana akaun itu diwu-
judkan supaya setiap wang masuk ke dalam
PAP/RAK direkodkan setiap bulan. Melalui
kaedah ini juga, kerajaan negeri mungkin
boleh memantau sama ada kempen ini ber-
jaya atau sebaliknya. Kerajaan negeri juga

boleh mengenal pasti di manakah premis
yang tidak mampu mengurangkan ‘penjua-
lan’ beg plastik supaya langkah-langkah le-
bih tegas diambil termasuk menaikkan har-
ga beg plastik itu.

Guan Eng pernah memberitahu, sejak
Julai 2009 hingga Ogos 2010, sebanyak
RM174,280 telah disalurkan kepada Tabung
PAP/RAK. Tidak pasti pula jumlah sum-
bangan selepas itu sama ada meningkat,
berkurangan atau sudah tidak ada lagi. Jika
tidak ada lagi orang ‘membeli’ beg plastik di
Pulau Pinang, ini bermakna kerajaan negeri
berjaya mendidik pengguna. Adakah semua
orang sudah membawa beg setiap kali keluar
membeli-belah? Atau adakah secara di-
am-diam premis berkenaan kembali mem-
bekalkan beg plastik secara percuma?

Inilah persoalan yang perlu dijawab oleh
kerajaan negeri supaya ia selari dengan se-
buah kerajaan yang Cekap, Akauntabiliti dan
Telus (CAT). Jika Guan Eng tidak mampu
menjawab secara lisan kerana bimbang ‘ter-
silap lapor’ oleh wartawan atau beliau ‘ter-
silap jawab’ , Ketua Menteri boleh menjawab
secara bertulis, seperti menjawab soalan ber-
tulis di Dewan Undangan Negeri (DUN) atau
Dewan Rakyat. Mungkin, Ahli Dewan Un-
dangan Negeri Sungai Puyu, Phee Boon Poh
boleh menjawab bagi pihak Guan Eng kerana
beliau juga adalah Pengerusi Jawatankuasa
Kesihatan, Kebajikan, Masyarakat Penya-
yang dan Alam Sekitar.

Bagi kebanyakan pasar raya atau pusat
membeli-belah, setiap sen yang masuk di-
kaunter juruwang akan direkodkan. Jika
hasil ‘jual’ beg plastik itu boleh dianggap
sebagai kutipan, ia bukanlah seperti kutipan

derma kilat yang dilakukan pada majlis ce-
ramah politik yang kadangkala tidak ada
penyata. ‘Jualan’ beg plastik ini dimasukkan
dalam resit belian. Maka adalah menjadi
tanggungjawab setiap premis perniagaan itu
membentangkan laporan kutipan ‘duit plas-
tik’ ini kepada kerajaan negeri yang kemu-
diannya akan menggabungkan dalam satu
akaun di seluruh negeri itu untuk dima-
sukkan ke dalam PAP/RAK.

Dalam isu duit, setiap sen perlu diambil
kira lebih-lebih lagi tujuannya untuk mem-
bantu orang miskin. Bagi Selak dan mung-
kin sesetengah orang, tidak apalah untuk
membeli 10 beg plastik dengan harga RM2
kerana akhirnya wang itu akan masuk ke
poket orang miskin, bukannya poket ke-
rajaan negeri atau mana-mana parti politik.
Mereka yang ‘membeli’ beg ini pula bu-
kannya bermakna tidak mahu menyokong
usaha untuk menjaga alam sekitar tetapi ini
juga merupakan satu strategi serampang
dua mata, membeli sambil beramal untuk
membantu orang susah.

Kita tidak mahu isu PAP/RAK ini menjadi
persoalan seperti yang berlaku terhadap
Tabung Memali atau dana bantuan mangsa
perang di Sri Lanka. Banyak kekeliruan dan
persoalan yang timbul dalam kedua-dua isu
ini. Misalnya, bagi membantu mangsa pe-
rang di Sri Lanka, pelbagai angka ditimbulkan
termasuk dalam kalangan anggota DAP. Ra-
mai yang keliru dengan angka RM73,451.40,
RM65,000, RM73,960.40 dan RM73,481.40.

Sebelum lebih kalut, eloklah kerajaan CAT
DAP menjawab persoalan ini. Selak rapat-ra-
pat supaya tidak lagi berbangkit. Selepas ini
apa pula yang mahu diselak?

MY Beautiful Malaysia yang dilancarkan
semalam menggambarkan semangat ja-
tidiri 1Malaysia yang sebenar.

Tidak terfikir di fikiran Awang prog-
ram hasil inisiatif Perdana Menteri itu
dapat digerakkan dengan begitu rancak
dan ceria.

Ia harus diteruskan dan bukan sema-
ta-mata semalam sahaja.

Awang teruja melihat gambar-gam-
bar yang diambil jurugambar Utusan di
antara 390 lokasi program di seluruh
n e g a ra .

Rata-rata muda-mudi dan pelbagai
go l o n gan masyarakat, termasuk yang
membawa cangkul, penyapu, berus cat
bergotong-royong mahu mengubah Ma-
l aysia yang sudah indah ini menjadi lebih
cantik.

Awang merasakan sudah sampai ma-
sanya semangat kesukarelawan begini
dapat dijadikan sebagai satu bu d aya
kekal bagi masyarakat kita.

Awang juga berharap semua sekolah
menjadikan program My Beautiful Ma-
laysia itu sebagai ko-kurikulum tetap
membabitkan semua pelajar sekolah.

Aktiviti itu bukan sahaja membabit-
kan persekitaran sekolah, namun harus
ke l uar ke kawasan komuniti sekolah ber-
ke n a a n .

Jika dahulu pasukan pengakap dite-
rapkan dalam aktiviti khidmat sosial
sebegitu, kini kesemua kanak-kanak se-
kolah harus turut dibabitkan. Ingatlah
budaya hanya boleh dibentuk melalui
kanak-kanak ini. Satu generasi lagi ia
akan sebati dalam masyarakat.

Awang - Ringan tangan.

Kerajaan CAT DAP di Pulau Pinang perlu jelaskan aktiviti PAP

Kenanglah pohon
rendang orang nak

berteduh ini, ini pohon yang
sudah wujud lebih 50 tahun.
Kalau tengok dua atau tiga
daunnya kuning, kenapa perlu
ditebang.Kalau nak dibetulkan
sikit yang pincang, buat apa
nak dimusnahkan seluruh
perjuangan.

AB. MANAP SAHARDIN
Penasihat GASSM

AB. Manap Sahardin (tengah) bersama sebahagian ahli NGO bersiap sedia bagi menghadapi
pilihanraya yang akan datang ketika ditemuramah mengenai kempen Barisan Nasional di Selangor,
baru-baru ini.

Sempena perasmian MCKIP oleh Perdana Menteri, Datuk Seri Najib Tun Razak esok>

DALAM filem Pendekar Bujang Lapok ter-
dapat beberapa adegan segar mencuit hati
biar berulang kali menonton antaranya mem-
babitkan Sudin yang berlagak tahu maksud
papan tanda di sebuah kampung ketika ber-
sama dua rakannya mencari guru silat ber-
nama pendekar Mustar.

Itu belum lagi mengenai babak pendekar
itu walaupun digambarkan seorang yang he-
bat dalam ilmu persilatan namun berjaya ‘ditipu
hidup-hidup’ mengenai nama beberapa alat
muzik oleh tiga sekawan Bujang Lapok itu.

Natijahnya, semua keadaan tersebut ber-
laku kerana yang menyampaikan maklumat
itu bukan orang berilmu dan pihak yang men-
dengar juga tidak dapat mengatakan ia betul
atau tidak kerana mereka juga tidak mem -
punyai pengetahuan dalam hal berkenaan.

Begitu jugalah jika boleh disamakan me-
ngenai senario isu loji memproses nadir
bumi, Lynas di Gebeng, Kuantan yang pada
peringkat awalnya tohmahan pembangkang
berjaya menimbulkan keresahan ramai.

Tohmahan sehingga di luar kewarasan
itu termasuk pengedaran risalah dan poster
menggambarkan Kuantan bakal menjadi se-
perti Hiroshima selepas dihujani bom nuklear
Amerika Syarikat pada Perang Dunia Kedua
atau ditimpa tragedi pencemaran radioaktif
seperti di Chernobyl dan Fukushima.

Namun keresahan itu hanya di peringkat
awal kerana kebatilan tetap tidak mampu
mengatasi kebenaran. Tindakan susulan agen-
si kerajaan terlibat termasuk Lynas memberi-
kan penerangan kepada penduduk serta me-
nerusi media berjaya mengatasi kekaburan
yang dicipta pembangkang itu.

Tidak cukup dengan itu, kerajaan mem-
buka pintu kepada agensi di bawah Pertubuhan
Bangsa-Bangsa Bersatu (PBB) iaitu Agensi Te-
naga Atom Antarabangsa (IAEA) untuk me-
lakukan kajian tentang projek Lynas ini.

Akhirnya pakar dalam dan luar negara
tetap bersetuju projek ini boleh diteruskan
menerusi pematuhan syarat yang ditetap-
kan kerana Lynas hanyalah loji kimia biasa
dan bukannya loji nuklear yang memung-
kinkan tragedi kemanusiaan seperti Cherno-
byl. Namun kerana perlu terus hidup atas isu
demi mempertahankan kerusi dan melunas -
kan nafsu besar pemimpin mereka ke Putrajaya,
pembangkang tetap galak memainkan isu
tersebut biarpun tidak pernah menampilkan
mana-mana pandangan pakar radiasi. Seba-
liknya masih diingati, seorang Ahli Parlimen
Pas, Dr. Che Rosli Che Mat yang merupakan
saintis nuklear pula membidas rakan pem-
bangkang beliau kerana keterlaluan dalam isu
itu sehingga mengelirukan rakyat sedangkan
hakikatnya berbeza.

Sekarang Lynas telah memulakan operasi
awal selepas berjaya dalam proses perunda-
ngan dan nampaknya salah satu tohmahan

yang dilemparkan kononnya nilai hartanah
di Kuantan akan menurun dan pelabur akan
lari daripada perindustrian Gebeng tidak lah
benar. Malah belum ada kedengaran mana-
mana pemimpin pembangkang yang menjual
rumah mereka di Kuantan dan kawasan se-
kitar Gebeng bagi mengelakkan nilai hartanah
itu terus jatuh sebaliknya pembangunan ke-
diaman dan komersial di ibu negeri Pahang
terus rancak.

Dan esok, Perdana Menteri, Datuk Seri
Najib Tun Razak dijadual melancarkan satu
lagi projek yang bakal membawa pulangan
besar kepada negara dan Pahang khususnya
iaitu Taman Perindustrian Kuantan China
Malaysia (MCKIP), di Gebeng.

Ironinya lokasi taman perindustrian ber-
keluasan 607.5 hektar itu terletak berdekatan
dengan kawasan perindustrian Gebeng sedia
ada yang menempatkan loji memproses nadir
bumi, Lynas dan pelbagai lagi industri milik
syarikat multinasional dari seluruh dunia. Ma-
lah MCKIP yang merupakan satu lagi projek
untuk kesinambungan kemajuan negara bakal
menarik pelaburan RM7.5 bilion dan mena-
warkan 5,500 peluang pekerjaan menjelang
2020. Sebab itu, ketika pertemuan dengan
Ketua Pemuda UMNO Bahagian Kuantan, Da-
tuk Sufian Awang baru-baru ini, beliau melihat
isu penentangan kepada Lynas sudah tidak
lagi relevan kepada pengundi.

‘‘Itu pun dulu kerana kita tiada penge-
tahuan tentang nadir bumi hinggakan apa
yang dikatakan pembangkang waktu itu di-
anggap benar tetapi setelah pakar dalam dan
luar negara kekal memberi sokongan kepada
projek ini, maka rakyat sedar isu Lynas di-

politikkan, rupanya momokkan pembangkang
adalah fitnah.

“Kerajaan sendiri juga sudah memberi
jaminan yang keselamatan penduduk ada-
lah keutamaan tanpa kompromi yang akhir-
nya menjadikan ia bukan lagi isu tumpuan
kerana rakyat sudah faham,” katanya.

Sebab itu, esok dengan pelancaran MCKIP
satu lagi bukti bagaimana tohmahan pem-
bangkang kepada Lynas hanyalah fitnah se-
mata-mata kerana pelabur asing terus da-
tang menanam modal tanpa berasa khuatir
dengan loji memproses nadir bumi itu.

‘‘Kalau pelabur dari China yang jauhnya
beribu kilometer boleh membawa pelabu-
ran berbilion ringgit ke Gebeng menerusi
MCKIP, kenapa orang kita nak terus percaya
tohmahan pembangkang,” tegas Suffian.

Maka, jika pembangkang terus memain-
kan isu Lynas maka tinggallah mereka seperti
adegan Sudin menipu dalam Pendekar Bujang
Lapok. Namun harus diingat, tidak ada orang
yang sanggup membiarkan mereka ditipu kali
kedua seperti mesej seniman agung, P.Ram-
lee dalam karya hebat berkenaan.

Pertamanya mengenai papan tanda kam-
pung tersebut dipercayai oleh Ramlee dan
Aziz namun keduanya mengenai papan tanda
sekolah orang tua di kampung tersebut sudah
sukar diiakan lagi kerana mereka mula ber-
fikir tentang logik jawapan Sudin itu. Dan jika
dilihat kebelakangan ini pada program anti-
Lynas yang semakin hambar sambutannya,
maka majoriti besar penduduk Kuantan juga
memberi isyarat yang pembohongan dibawa
pembangkang tidak lagi laku di samping me-
nunjukkan isu itu sendiri sudah lapuk.

